
ᐋᖅᑭᒋᐊᖅᑕᐅᕗᖅ ᓄᓇᓕᖕᓂᑦ ᐃᖅᑲᖅᑐᐃᕕᕋᓛᑦ ᐱᖁᔭᖅ
(ᐊᖏᖅᑕᐅᔪᖅ ᒪᐃ 16, 2013)

ᑲᒥᓯᓇ ᓄᓇᕗᒥᑦ, ᐅᖃᐅᔾᔪᖅᑕᐅᑎᓪᓗᒍ ᐊᖏᖅᑕᐅᑎᓪᓗᒍᓗ ᒪᓕᒐᓕᐅᕐᕕᖕᒥᑦ, ᐅᑯᑎᒎᓇ ᒪᓕᒃᓗᒍ: 

1. ᓄᓇᓕᖕᓂᑦ ᐃᖅᑲᖅᑐᐃᕕᕋᓛᑦ ᐱᖁᔭᖅ ᐋᖅᑭᒋᐊᖅᑕᐅᕗᖅ ᑕᕝᕙᓂ ᐱᖁᔭᕐᒥᒃ. 

2. ᐃᓚᖓ 1 ᐋᖅᑭᒋᐊᖅᑕᐅᕗᖅ ᐅᑯᓂᖓ ᐃᓚᔭᐅᓪᓗᑎᒃ ᓂᑭᑦᑖᖅᓯᒪᔪᒥᒃ: 

“ᑲᑎᒪᔨᕋᓛᖅ” ᑐᑭᓕᒃ ᓄᓇᓕᖕᓂᑦ ᐃᖅᑲᖅᑐᐃᔨᕋᓛᑦ ᑎᒃᑯᐊᖅᑕᐅᓯᒪᕗᖅ ᐊᑭᓕᐅᑎᖏᓐᓂᒡᓗ 
ᑲᑎᒪᔨᕋᓛᑦ ᐃᓕᓴᕆᔭᐅᕗᖅ ᐃᓚᒃᑲᓐᓂᖓ 2.1(1); (Committee)

“ᑮᓇᐅᔭᒃᓴᕆᔭᐅᔪᑦ” ᑐᑭᓕᒃ ᑕᒪᒃᑭᑦ ᑕᑕᑎᕆᐊᓕᑦ ᐊᑭᓕᐅᑎᒃᓴᑦ ᐱᖃᓯᐅᑎᕗᖅ ᑮᓇᐅᔭᒃᓴᓄᑦ, 
ᑮᓇᐅᔭᖅᑖᕆᔭᐅᒃᑲᓐᓂᖃᑦᑕᖅᑐᓄᑦ ᐊᑭᓕᐅᑕᐅᕙᒃᑐᑦ ᐃᑲᔫᑎᓂᒡᓗ; (remuneration)

3. (1) ᖃᓪᓗᓈᑎᑑᖅᓯᒪᓂᖓ ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “.” ᑭᖑᕝᕕᖅᑕᐅᓪᓗᓂᓗ 
“ᐊᒻᒪ” ᑕᐃᑲᓂ ᑎᑎᕋᖅᓯᒪᔪᒥᒃ 2(2)(a). 

(2) ᖃᓪᓗᓈᑎᑑᖅᓯᒪᓂᖓ ᑎᑎᕋᖅᓯᒪᔪᖅ 2(2)(a) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “.” 
ᑭᖑᕝᕕᖅᑕᐅᓪᓗᓂ “; ᐊᒻᒪ”. 

(2.1) “12”. ᑎᑎᖃᕐᑕᖓ 2(2)(b) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ ᑖᓐᓇ “6” ᐊᒻᒪ
ᐊᓯᑦᔨᕐᑕᐅᑦᓗᓂ “12”.

(3) ᐅᑯᐊ ᐃᓚᔭᐅᕗᖅ ᖄᖏᐅᑎᓪᓗᒍ ᑎᑎᕋᖅᓯᒪᔪᖅ 2(2)(b):

(c) ᐃᓕᓴᕆᔭᐅᕗᖅ ᑲᑎᒪᔨᕋᓛᓂᒃ ᒪᓕᒡᓗᒍ ᐃᓚᒃᑲᓐᓂᖓ 2.2(1). 

4. ᖄᖏᐅᑎᓗᒍ ᐃᓚᖓ 2 ᐅᑯᐊᓗ ᐃᓚᒋᔭᐅᓗᑎᒃ: 

ᓄᓇᓕᖕᓂᑦ ᐃᖅᑲᖅᑐᐃᕕᕋᓛᑦ ᑎᒃᑯᐊᖅᑕᐅᓯᒪᔪᑦ ᑮᓇᐅᔭᒃᓴᕆᔭᐅᔪᓪᓗ ᑲᑎᒪᔨᕋᓛᖏᓂᒃ
2.1. (1) ᓄᓇᓕᖕᓂᑦ ᐃᖅᑲᖅᑐᐃᕕᕋᓛᖅ ᑎᒃᑯᐊᖅᑕᐅᓯᒪᔪᑦ ᑮᓇᐅᔭᒃᓴᕆᔭᐅᔪᓪᓗ ᑲᑎᒪᔨᕋᓛᖏᓂᑦ 
ᐃᓕᓴᕆᔭᐅᔪᖅ. 

ᖃᓄᐃᑦᑑᓂᖏᑦ ᑲᑎᒪᔨᕋᓛᖑᔪᑦ 
(2) ᑲᑎᒪᔨᕋᓛᑦ ᐅᑯᓂᖓ ᐃᓚᖃᖅᐳᑦ: 

(a) ᐃᓚᒋᔭᐅᔪᖅ ᐱᖁᔭᖓᑕ ᐊᖓᔪᖅᑳᖑᔪᖅ ᐃᖅᑲᖅᑐᐃᔨᓂᒃ; 

(b) ᐃᖅᑲᖅᑐᐃᔨ ᓄᓇᕗᒥᑦ ᐃᖅᑲᖅᑐᐃᕕᖓᓂᒃ; 
(c) ᐃᖅᑲᖅᑐᐃᔨᕋᓛᖅ; ᐊᒻᒪ 
(d) ᒪᕐᕉᖕᓂᒃ ᑭᒡᒐᖅᑐᐃᔪᓂᒃ ᑭᒃᑯᑐᐃᓐᓇᕐᓄᑦ ᐃᖅᑲᓇᐃᔭᖅᑎᐅᖏᑦᑐᒥᒃ ᒐᕙᒪᖓᑕ 

ᓄᓇᕗᒥᑦ. 

ᑎᒃᑯᐊᖅᑕᐅᓯᒪᔪᖅ ᑲᑎᒪᕋᓛᖑᔪᑦ ᐃᓚᖏᑦ 
(3) ᐃᓚᖏᑦ ᑲᑎᒪᕋᓛᖑᔪᑦ ᓇᓗᓇᐃᖅᑕᐅᓯᒪᕗᖅ ᑎᑎᕋᖅᓯᒪᔪᓂᒃ (2)(b)-ᒥᑦ (d)-ᒧᑦ 

ᑎᒃᑯᐊᖅᑕᐅᓯᒪᕗᖅ ᑲᒥᓯᓇᖓᑦ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ ᐱᖁᔭᖓᑕ ᐊᖓᔪᖅᑳᖓᑦ 
ᐃᖅᑲᖅᑐᐃᔨᕋᓛᓂᒃ. 

ᑎᒃᑯᐊᖅᑕᐅᓯᒪᔪᖅ ᐃᓚᖓ ᐱᖁᔭᖓᑕ ᐊᖓᔪᖅᑳᖅ ᐃᖅᑲᖅᑐᐃᔨᓄᑦ
(4) ᐃᓚᖓ ᑲᑎᒪᔨᕋᓛᓂᒃ ᓇᓗᓇᐃᖅᑕᐅᓯᒪᕗᖅ ᑎᑎᕋᖅᓯᒪᔪᒥᒃ (2)(a) ᑎᒃᑯᐊᖅᑕᐅᒐᔭᖅᑐᖅ 

ᑲᒥᓯᓇᒧᑦ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ ᐱᖁᔭᖓᑦ ᐊᖓᔪᖅᑳᖓᑦ ᐃᖅᑲᖅᑐᐃᔨᓂᒃ. 

ᓇᓂ ᓄᓇᒦᓐᓂᖓ 
(4.1) ᑭᓇᑐᐃᓐᓇᖅ ᑎᒃᑯᐊᕐᑕᐅᓂᐊᖏᓚᖅ ᑲᑎᒪᔨᐅᖃᑕᐅᓂᐊᕐᓗᓂ ᑲᑎᒪᔨᕋᓛᓄᑦ ᑭᓯᐊᓂ 

ᓄᓇᖃᕐᐸᑦ ᓄᓇᕗᒥ ᑎᒃᑯᐊᕐᑕᐅᔪᓐᓇᕐᑐᖅ 12-ᓂᒃ ᑕᖅᑭᓂᒃ. 

ᐃᓱᓕᕝᕕᖓ ᐃᖅᑲᓇᐃᔮᒥᓂᒃ 
(5) ᐃᓚᒋᔭᐅᔪᑦ ᑲᑎᒪᔨᕋᓛᖏᓐᓂᒃ ᐃᖅᑲᓇᐃᔭᕋᔭᖅᑐᖅ ᐃᓱᓕᕝᕕᖃᕐᓗᓂ ᐊᕐᕌᒍᓂᒃ ᐱᖓᓱᓂᒃ. 

ᐃᒃᓯᕙᐅᑕᖅ ᑐᒡᓕᐊᓗ 
(6) ᑲᑎᒪᔨᕋᓛᖅ ᓂᕈᐊᕋᔭᖅᑐᖅ ᐃᒃᓯᕙᐅᑕᕐᒥᒃ ᑐᒡᓕᐊᓂᓗ ᐃᓚᖏᓐᓂᒃ. 

ᑐᒡᓕᐊ ᐃᒃᓯᕙᐅᑕᐅᑉ 
(7) ᐃᒃᓯᕙᐅᑕᖅ ᐱᑕᖃᖏᑎᓪᓗᒍ, ᖃᓄᐃᓕᐅᕈᓐᓇᖏᑎᓪᓗᒍ, ᐃᖅᑲᓇᐃᔭᕐᕕᒋᔭᖓᓘᓐᓃᑦ 

ᐱᑕᖃᖏᑎᓪᓗᒍ, ᐃᒃᓯᕙᐅᑕᐅᑉ ᑐᒡᓕᐊ ᐃᒃᓯᕙᐅᑕᐅᒐᔭᖅᑐᖅ ᐱᔭᒃᓴᖏᓐᓂᒃ ᑕᒪᒃᑭᑦ ᐱᓕᕆᐊᖃᕐᓗᓂ 
ᖃᓄᐃᓕᐅᖃᑦᑕᖅᑕᖏᓐᓄᑦ ᐃᖅᑲᓇᐃᔮᒥᓄᑦ ᐃᒃᓯᕙᐅᑕᐅᑉ. 

ᑲᑎᒪᔩᑦ ᓈᒻᒪᒋᐊᖃᕐᓂᖏᑦ 
(8) ᑲᑎᒪᔩᑦ ᓈᒻᒪᒋᐊᖃᕐᓂᖏᑦ ᑲᑎᒪᔨᕋᓛᑦ ᐃᓚᖏᑦ ᓇᓗᓇᐃᖅᑕᐅᓯᒪᕗᖅ ᑎᑎᕋᖅᓯᒪᔪᑦ 

(2)(a)-ᒥᑦ (c)-ᒧᑦ ᐊᒻᒪ ᐊᑕᐅᓯᕐᒥᓪᓗᐊᖅ ᑭᒡᒐᖅᑐᐃᔭᕆᐊᖃᖅᐳᖅ ᑭᒃᑯᑐᐃᓐᓇᕐᓃᖓᖅᑐᒥᒃ ᑐᕌᖓᕗᖅ 
ᐃᓂᖓ. 

ᐅᖄᓚᐅᑎᒃᑯᑦ ᓴᖅᑭᔮᑲᐅᑎᒋᔪᒃᑯᓪᓘᓐᓃᑦ ᑲᑎᒪᓂᖅ 
(9) ᑲᑎᒪᔨᕋᓛᒃ ᑲᑎᒪᑐᐃᓐᓇᕆᐊᓕᒃ ᐅᖄᓚᐅᑎᒃᑯᑦ, ᓴᖅᑭᔮᖃᑎᒋᔪᓂᒃ, ᐅᕝᕙᓘᓐᓃᑦ ᐊᓯᐊᒍᑦ 

ᐊᑐᖅᑕᐅᖃᑦᑕᖅᑐᓂᒃ ᑲᑎᒪᔪᓂᒃ. 

ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᖏᑦᑐᑦ 
(10) ᑎᑎᕋᖅᑕᐅᔪᑦ ᑲᑎᒪᑎᓪᓗᒋᑦ ᑲᑎᒪᔨᕋᓛᑦ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᖏᑦᑐᑦ. 

ᐊᑭᓕᕆᐊᓖᑦ
(11) ᑲᑎᒪᔨᕋᓛᓄᑦ ᖃᓄᐃᓕᐅᖅᑐᖃᕋᔭᖏᑦᑐᖅ ᐊᓯᐊᖏᓐᓂᒡᓘᓐᓃᑦ ᐃᖅᑲᖅᑐᐃᓂᒃᑯᑦ 

ᐸᓯᔭᒃᓴᐅᑎᓪᓗᒋᑦ ᐱᓂᕐᓗᒃᑐᖃᖅᑎᓪᓗᒍ ᐃᓚᒋᔭᐅᔪᓂᒡᓘᓐᓃᑦ ᑭᓇᑐᐃᓐᓇᕐᒧᓘᓐᓃᑦ ᐱᔪᓐᓇᕐᓂᖃᖅᑐᒥᒃ 
ᑲᑎᒪᔨᕋᓛᓄᑦ ᖃᓄᐃᓕᐅᖅᑐᖃᖅᑎᓪᓗᒍ ᖃᓄᑐᐃᓐᓇᖅ ᓱᓕᑦᑎᐊᖅᑐᒥᒃ ᐱᓇᓱᐊᖅᑎᓪᓗᒋᑦ ᐅᕝᕙᓘᓐᓃᑦ 
ᑲᑎᒪᔨᕋᓛᖑᓂᖓᓄ ᐱᔭᒃᓴᖏᓐᓄᑦ ᐱᓇᓱᐊᑦᑎᐊᖅᑎᓪᓗᒍ, ᐃᓚᒋᔭᐅᔪᖅ ᐊᓯᐊᓂᒡᓘᓐᓃᑦ ᐃᓄᖕᒥᑦ. 

ᕿᒥᕐᕈᔭᐅᔪᑦ ᐃᓱᒪᒃᓴᖅᓯᐅᕈᑏᓪᓗ 
2.2. (1) ᑲᑎᒪᔨᕋᓛᑦ ᕿᒥᕐᕈᒐᔭᖅᑐᑦ ᑐᒃᓯᕋᖅᑕᐅᔪᓂᕐ ᓂᕈᐊᒐᒃᓴᓄᑦ ᑎᒃᑯᐊᖅᑕᐅᓂᒃᑯᑦ 
ᐃᖅᑲᖅᑐᐃᔨᕋᓛᒧᑦ ᐃᓱᒪᒃᓴᖅᓯᐅᕈᑎᒋᓗᒍ ᓂᕈᐊᒐᒃᓴᒥᒃ, ᐃᓱᒪᒋᔭᖏᓐᓄᑦ ᑲᑎᒪᔨᕋᓛᓄᑦ, 
ᐊᔪᖏᓐᓂᖃᖅᑐᓄᑦ. 

ᑭᒡᓕᒋᔭᐅᔪᖅ ᐃᓱᒪᒃᓴᖅᓯᐅᕈᑎᑦ 
(2) ᐃᓱᒪᒃᓴᖅᓯᐅᕈᑎᒋᓗᒍ ᐱᔪᓐᓇᕐᓂᕆᔭᒥᒍᑦ ᑎᒃᑯᐊᖅᑕᐅᒐᔭᕐᓂᕈᓂ ᐃᖅᑲᖅᑐᐃᔨᕋᓛᒧᑦ, 

ᑲᑎᒪᔨᕋᓛᑦ ᐅᑯᓂᖓ ᓂᕈᐊᕐᕋᔭᖅᑐᑦ ᐊᔪᖏᓐᓂᕆᔭᒥᓂᒃ: 
(a) ᖃᐅᔨᒪᓂᖃᕐᓗᓂ ᐃᓄᐃᑦ ᐃᓕᖅᑯᓯᖏᓐᓂᒃ; 
(b) ᖃᐅᔨᒪᓂᖃᕐᓗᓂ ᐃᓄᐃᑦ ᐅᖃᐅᓯᖏᓐᓂᒃ; ᐊᒻᒪ 
(c) ᖃᐅᔨᒪᓂᖃᕐᓗᓂ ᓄᓇᓕᖕᓂᒃ ᓂᕈᐊᒐᒃᓴᐅᔪᑎᒋᔭᖓᑕ ᑲᒪᒐᔭᖅᖢᓂ 

ᑎᒃᑯᐊᖅᑕᐊᒐᔭᕐᓂᕈᓂ. 

4.1.      ᐅᓇ ᐃᓚᔭᐅᕗᖅ ᖄᖏᐅᑎᓪᓗᒍ ᐃᓚᖓ 3: 

ᐊᖓᔪᖅᑳᖓᑦ ᐃᖅᑲᖅᑐᐃᔨᕋᓛᒧᑦ 
3.1.      (1) ᑲᒥᓯᓇ ᐱᖁᔨᑎᓪᓗᒍ ᐊᖓᔪᖅᑳᖓᑦ ᐃᖅᑲᖅᑐᐃᔨᕋᓛᓄᑦ ᓂᕈᐊᑐᐃᓐᓇᕆᐊᓕᒃ 
ᐃᖅᑲᖅᑐᐃᔨᕋᓛᓄᑦ ᐊᖓᔪᖅᑳᖅᑕᕆᔭᐅᓗᓂ ᐃᖅᑲᖅᑐᐃᔨᕋᓛᓄᑦ ᐃᓱᓕᕝᕕᖃᕐᓗᓂ ᐊᕐᕌᒍᓂ ᑕᓪᓕᒪᓂᒃ. 

ᐱᔪᓐᓇᕐᓂᖏᑦ ᐱᔭᒃᓴᖏᓪᓗ
            (2) ᐊᖓᔪᖅᑳᖓᑦ ᐃᖅᑲᖅᑐᐃᔨᕋᓛᓄᑦ ᐱᔪᓐᓇᕐᓂᖃᖅᐳᖅ ᐱᔭᒃᓴᖃᖅᖢᓂᓗ 
ᐱᓕᕆᐊᖃᑐᐃᓐᓇᕆᐊᓕᒃ ᐊᖓᔪᖅᑳᖅ ᐃᖅᑲᖅᑐᐃᔨᒧᑦ ᐅᕝᕙᓘᓐᓃᑦ ᐱᖁᔭᐅᓯᒪᔪᒥᒃ. 

5. (1) ᐅᑯᐊ ᐃᓚᓕᐅᑎᓯᒪᔪᑦ ᖄᖏᐅᑎᓗᒍ ᐃᓚᒃᑲᓐᓂᖓ 7(1)-ᒥᑦ: 

ᐃᓱᒪᒃᓴᖅᓯᐅᕆᓂᕐᒧᑦ ᐊᖏᖃᑎᒋᔭᐅᖏᑎᓪᓗᒍ 
(1.1) ᐊᖏᖃᑎᒋᔭᐅᖏᑎᓪᓗᒍ ᐃᓱᒪᒋᔭᖓᒃ ᐃᖅᑲᖅᑐᐃᕕᕋᓛᖅ ᑭᒡᓕᒋᔭᐅᖏᑉᐳᖅ 

ᐅᓂᕐᓘᑎᖃᖅᑎᓪᓗᓂ ᑕᐃᑲᓂ ᐃᓚᒃᑲᓐᓂᖓ (1)-ᒥᑦ. 

(1.1) ᐅᑯᐊ ᑕᕙ ᐃᓚᒋᐅᕈᑕᐅᔪᑦ ᑭᖑᓂᑦᓯᐊᖓᒍᑦ ᐃᓚᑲᓐᓂᖓᑕ 7(1.1):   

ᖃᐅᔨᒃᑲᐃᓂᖅ ᐅᓐᓂᕐᓘᑕᐅᔪᓄᑦ
(1.2) ᑖᓐᓇ ᐊᖏᔪᖅᑳᕆᔭᐅᔪᖅ ᐃᖅᑲᑐᐃᔨᓄᑦ ᐅᓐᓂᕐᓗᒃᕕᐅᒍᓂ ᐱᑦᔪᑎᖃᕐᑐᒥᒃ

ᐃᖅᑲᑐᐃᔨᕋᓛᒥᒃ ᐅᕙᓪᓘᓐᓃᑦ ᑕᕗᖓ ᐊᒃᑐᐊᓂᖃᕐᐸᑦ ᐃᖅᑲᑐᐃᔨᕋᓛᒥᒃ ᖃᐅᔨᓴᕐᑕᐅᔭᕆᐊᖃᕐᑐᒥᒃ, 
ᑖᓐᓇ ᖃᐅᔨᒃᑲᐃᓇᔭᕐᑐᖅ ᐃᖅᑲᑐᐃᔨᕋᓛᒥᒃ ᐅᓐᓂᕐᓘᑕᐅᔪᖃᕐᑎᑦᓗᒍ ᐅᕙᓪᓘᓐᓃᑦ ᖃᓄᐃᑐᐃᓐᓇᑦ ᐊᒻᒪ
ᑖᓐᓇ ᑭᐅᔭᕆᐊᖃᕐᑎᑦᓗᒍ ᐃᖅᑲᑐᐃᔨᕋᓛᖅ, ᑖᓐᓇ ᐊᖏᔪᖅᑳᖓᑦ ᐃᖅᑲᑐᐃᔩᑦ ᐃᓱᒪᒋᔭᖓ ᖃᓄᖅ
ᑕᒻᒪᓐᓇ ᑲᒪᒋᔭᐅᓂᐊᕐᒪᖔᑦ. 

(1.2) ᑎᑎᖃᕐᑕᖓ 7(2)(a) ᐲᖅᑕᐅᕗᖅ. 

(2) ᑎᑎᕋᖅᓯᒪᔪᖅ 7(2) ᐊᒻᒪ (c) ᐲᖅᑕᐅᕗᑦ ᐅᑯᐊᓗ ᑭᖑᕝᕕᖅᑕᐅᓗᑎᒃ: 

(b) ᖁᔭᓈᖅᑕᐅᑎᓪᓗᒍ ᐅᓐᓂᕐᓘᑕᐅᔪᖅ, ᐃᓱᒪᒋᔭᖓᓄᑦ ᐊᖓᔪᖅᑳᖓᑕ 
ᐃᖅᑲᖅᑐᐃᔨᑦ, ᐅᓐᓂᕐᓘᑕᐅᔪᖅ ᐊᕿᑦᑐᖓᓴᕈᑕᐅᒍᓂ ᐱᓂᕐᓗᑕᐅᓗᓂᓘᓐᓃᑦ 
ᐱᓕᕆᐊᕆᔭᐅᔪᖅ; 

6. ᖄᖏᐅᑎᓗᒍ ᐃᓚᒃᑲᓐᓂᖓ 8(2) ᐅᑯᐊ ᐃᓚᔭᐅᕗᑦ: 

ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐃᓱᒪᒃᓴᖅᓯᐅᕈᑎᒋᒐᔭᖅᑕᖓ ᐊᖓᔪᖅᑳᖓᑦ ᐃᖅᑲᖅᑐᐃᔨᐅᑉ 
(2.1) ᖁᑦᑎᖕᓂᖅᓴᒧᖅ ᐅᓐᓂᕐᓗᖕᓂᖅ ᐃᓱᒪᖅᓴᐅᕈᑎᒋᒐᔭᖅᑕᖓᑦ ᐊᖓᔪᖅᑳᖓᑦ ᐃᖅᑲᖅᑐᐃᔨᐅᑉ 

ᑕᐃᑲᓂ ᑎᑎᕋᖅᓯᒪᔪᒥᒃ 7(2)(a), (b) ᐅᕝᕙᓘᓐᓃᑦ (d) ᐃᓚᒋᔭᐅᓂᕐᒥᓄᑦ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

6.1. (1) ᐃᓚᑲᓐᓂᖓ 8(1) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ “ᖃᐅᔨᒃᑲᐃᓂ
ᐊᐅᓚᑦᔭᐃᒋᐊᕐᓂᐊᕐᓂᕐᒧᑦ” ᐊᒻᒪ ᐊᓯᑦᔨᕐᑕᐅᑦᓗᓂ “ᐱᒋᐊᕐᑎᑦᓯᓂᐊᓂᕐᒧᑦ ᖃᐅᔨᒃᑲᐃᓂᖅ”. 

(2) ᐅᑯᐊ ᐃᓚᒋᐊᕈᑕᐅᔪᑦ ᑭᖑᓂᖓᒍᑦ ᐃᓚᑲᓐᓂᖓᑕ 8(1) (2):   

ᐃᓗᓕᖏᑦ ᖃᐅᔨᒃᑲᐃᔪᑏᑦ
(1.1) ᖃᐅᔨᒃᑲᐃᓂᖅ ᐱᒋᐊᕐᑎᑦᓯᓂᐊᕐᓂᕐᒧᑦ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᐅᑯᓂᖓ ᐃᓚᖃᕆᐊᓕᒃ: 

(a) ᖃᓄᐃᓕᐅᕐᓯᒪᓂᖏᑦ ᐅᓐᓂᕐᓗᒍᑕᐅᔫᑉ; 
(b) ᓇᓕᖃᖏᓐᓂᒃ ᐅᓐᓂᕐᓘᑕᐅᔪᖅ ᖃᓄᖅ ᐊᔪᐃᓐᓈᕆᐊᑲᓐᓂᕈᑕᐅᓂᖓ; ᐊᒻᒪ
(c) ᑎᑎᕋᕐᓯᒪᔪᒥᒃ ᐅᖃᐅᓯᖃᕐᑐᒥ ᐱᑦᔪᑕᐅᔪᓂᒃ ᐊᔪᐃᓐᓈᕆᐊᑲᓐᓂᕈᒪᑦᔪᑕᐅᔫᑉ

ᐱᔭᐅᔪᒪᒃᐸᑦ.

ᖁᔭᓈᕐᑕᐅᓂᖓ
(1.2) ᑖᒃᑯᐊ ᕿᒥᕈᔩᑦ ᑕᒪᑐᒧᖓ ᑲᑎᒪᔨᖏᑦ, ᑖᓐᓇ ᖃᐅᔨᒃᑲᐅᑕᐅᔪᖅ ᒪᓕᒃᓗᒍ

ᐊᔪᐃᓐᓈᕆᐊᑲᓐᓂᕐᓂᐊᕐᓂᕐᒧᑦ, ᑕᐃᒪᓗ ᑖᓐᓇ ᐊᔪᐃᓐᓈᕆᐊᑲᓐᓂᕈᑕᐅᔪᖅ ᖃᐅᔨᕕᐅᖏᑉᐸᑦ, 
ᖃᓄᐃᓕᔭᐅᓂᐊᖏᐸᑦ, ᓱᓕᖏᑦᑐᒥᒃ ᐅᖃᐅᓯᖃᕐᑐᖃᖏᐸᑦ, ᐱᑦᓯᐊᖏᑕᐅᔪᖃᖏᐸᑦ ᐅᕙᓘᓐᓃᑦ ᐊᓯᐊᓄᑦ
ᐃᓕᖓᒃᐸᑦ,  ᑖᒃᑯᐊ ᕿᒥᕈᔩᑦ ᑖᑦᓱᒥᖓ ᐊᔪᐃᓐᓈᕆᐊᑲᓐᓂᕈᑕᐅᔪᒥᒃ ᖁᔭᓈᕐᓯᑐᐃᓐᓇᕈᓐᓇᕐᑐᑦ. .



ᐃᖅᑲᖅᑐᐃᕕᕋᓛᑦ ᐱᖁᔭᖅ, ᐋᖅᑭᒋᐊᖅᑕᐅᕗᖅ ᓄᓇᓕᖕᓂᑦ 

5 S.Nu. 2013,c.17

(3) ᐃᓚᒃᑲᓐᓂᖓ 8(2) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ “ᑕᒪᓐᓇ ᐃᓱᒪᓕᐅᕈᑕᐅᔪᖅ
ᐃᖅᑲᑐᐃᔩᑦ ᐊᖏᔪᖅᑳᖓᓐᓄᑦ ᐊᔪᐃᓐᓈᕆᐊᑲᓐᓂᕈᑕᐅᒃᐸᑦ ᐊᒻᒪ ᑖᓐᓇᓗ ᖁᔭᓈᕐᑕᐅᓂᖏᐸᑦ ᑖᓐᓇ
ᒪᓕᒃᓗᒍ ᐃᓚᑲᓐᖓᓃᑦᑐᖅ (1.2),”.   

7. ᐋᖅᑭᒋᐊᖅᑕᐅᕗᖅ ᐃᓚᒃᑲᓐᓂᖓ 11(1) ᐲᖅᑕᐅᓪᓗᓂ “ᐊᒻᒪ ᐊᖓᔪᖅᑳᖓ ᐃᖅᑲᖅᑐᐃᔨ”
ᑭᖑᕝᕕᖅᑕᐅᓪᓗᓂᓗ “, ᐱᖃᑕᐅᔪᖅ ᓄᓇᓕᖕᓂᑦ ᐃᖅᑲᖅᑐᐃᔨᕋᓛᖓᑦ, ᐊᒻᒪ ᐊᖓᔪᖅᑳᖓ ᐃᖅᑲᖅᑐᐃᔨ, 
ᐅᓐᓂᕐᓘᑕᐅᔪᖅ ᐱᓪᓗᒍ, ᑕᐃᓐᓇ ᐃᓄᒃ ᐅᓂᕐᓘᑎᖃᖅᑐᖅ”.

8. ᐲᖅᑕᐅᕗᖅ ᑎᑎᕋᖅᓯᒪᔪᖅ 11(2)(b) ᐅᑯᐊᓗ ᑭᖑᕝᕕᖅᑕᐅᓗᑎᒃ: 

(b) ᐃᓂᖅᑎᖅᑕᐅᑎᓪᓗᒍ ᐃᖅᑲᖅᑐᐃᔨᕋᓛᖅ; 
(b.1) ᓄᖅᑲᖓᑎᑕᐅᓚᐅᑲᒃᑎᓪᓗᒍ ᐃᖅᑲᖅᑐᐃᔨᕋᓛᖅ, ᖃᓄᐃᓕᐅᖁᔭᐅᓯᒪᑎᓪᓗᒍ 

ᖃᓄᐃᓕᐅᖁᔭᐅᓯᒪᖏᑎᓪᓗᒍᓘᓐᓃᑦ, ᑎᑭᐅᑎᓗᒍ ᐊᕐᕌᒎᒧᑦ; 
(b.2) ᐃᓱᒪᒃᓴᖅᓯᐅᖁᓗᒍ ᐃᖅᑲᖅᑐᐃᔨᕋᓛᖅ ᐃᓕᓐᓂᐊᕆᐊᕐᓗᓂ, 

ᖃᓄᐃᓕᐅᖁᔭᐅᓗᓂ ᐃᑲᔪᖅᑕᐅᓗᓂᒡᓘᓐᓃᑦ; ᐅᕝᕙᓘᓐᓃᑦ
(b.3) ᐊᓯᐊᒍᓗ ᐃᓂᖅᑎᕆᐊᖃᖅᑎᓪᓗᒍ ᐃᖅᑲᖅᑐᐃᔨᕋᓛᖑᔪᖅ; ᐅᕝᕙᓘᓐᓃᑦ 

9. (1) ᐲᖅᑕᐅᕗᑦ ᑎᑎᕋᖅᓯᒪᔪᑦ 12(1)(a),(b) ᐊᒻᒪ (c). 

(2) ᐲᖅᑕᐅᕗᑦ ᐃᓚᒃᑲᓐᓂᖓ 12(2). 

10. ᐋᖅᑭᒋᐊᖅᑕᐅᕗᖅ ᐃᓚᖓ 16 ᐃᓚᔭᐅᓗᓂ ᖄᖏᐅᑎᓗᒍ ᐃᓚᒃᑲᓐᓂᖓ (3) ᐅᑯᓂᖓ: 

ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᐳᑦ ᑲᑎᒪᔨᕋᓛᑦ ᐱᔪᒪᔭᖏᑦ
(4) ᐃᓱᒪᒃᓯᐅᑎᓪᓗᒋᑦ ᑮᓇᐅᔭᓕᐊᕆᔭᖏᓐᓂᒃ ᑕᐃᑲᓃᑦᑐᒥᒃ ᐃᓚᒃᑲᓐᓂᖓ (1), ᑲᒥᓯᓇ 

ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ ᐃᓱᒪᒃᓴᖅᓯᐅᕆᐊᖃᖅᐳᑦ ᑲᑎᒪᔨᕋᓛᖏᓐᓂᒃ ᑕᐃᑲᓂ ᐃᓚᖓ 16.1. 

11. ᖄᖏᐅᑎᓗᒍ ᐃᓚᖓ 16 ᐅᓇ ᐃᓚᔭᐅᕗᖅ: 

ᐃᓱᒪᒃᓴᖅᓯᐅᕈᑎᑦ
16.1 ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕋᔭᖅᑐᑦ ᑮᓇᐅᔭᓕᐊᖏᓐᓂᒃ ᐃᖅᑲᖅᑐᐃᔨᕋᓛᓄᑦ ᖄᖏᐅᑎᖏᓪᓗᒍ 
ᐊᕐᕌᒍᒧᑦ ᑖᓐᓇ ᐃᓚᖓ ᐊᑐᓕᓚᐅᖅᑎᓪᓗᒍ ᐊᒻᒪ ᐊᕐᕌᒍᓂ ᑕᓪᓕᒪᓂᒃ ᐃᓱᒪᒃᓴᖅᓯᐅᓚᐅᖅᑎᓪᓗᒋᑦ. 

12. (1) ᖃᓪᓗᓈᑎᑑᖅᓯᒪᔭᖓᑦ ᑎᑎᕋᖅᓯᒪᔪᒥᒃ 18(a) ᐋᖅᑭᒋᐊᖅᑕᐅᕗᖅ ᐲᖅᑕᐅᓪᓗᓂ “; 
ᐊᒻᒪ”.

(2) ᖄᖏᐅᑎᓗᒍ ᑎᑎᕋᖅᓯᒪᔪᖅ 18(a) ᐅᑯᐊ ᐃᓚᔭᐅᕗᑦ: 

      (a.1) ᓂᕈᐊᖅᑕᐅᔪᖃᑐᐃᓐᓇᕆᐊᖃᖅᑎᓪᓗᒍ ᑎᒃᑯᐊᖅᑕᐅᓂᖓᓄᑦ           
ᓄᓇᓕᖕᓂᑦ ᐃᖅᑲᖅᑐᐃᔨᕋᓛᖓᑦ ᐱᓕᕆᐊᕆᔭᐅᓂᖓ 
ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᖃᖅᑐᖅ; 

      (a.2) ᓄᓇᓕᖕᓂᑦ ᐃᖅᑲᖅᑐᐃᔨᕋᓛᖓᑦ ᐱᔪᓐᓇᓂᕆᒃᑲᓐᓂᖅᑕᖏᑦ ᐃᓄᖕᒥᑦ 
ᑎᒃᑯᐊᖅᓯᑎᓪᓗᒋᑦ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᖃᖅᑐᑦ; 

      (a.3) ᐃᓚᒋᔭᐅᔪᑦ ᑲᑎᒪᔨᕋᓛᖏᓐᓂᒃ ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᓖᑦ ᑲᑎᒪᔾᔪᓯᐊᖏᑦ 
ᐊᑭᓕᒃᓴᓪᓗ; ᐊᒻᒪ

13. ᐊᑐᓕᖅᑎᓪᓗᒍ ᐃᓚᖓ ᐱᖁᔭᖅ ᓇᓕᐊᑐᐃᓐᓇᕐᓘᓐᓃᑦ ᐱᖁᔭᖅ ᐋᖅᑭᒃᑎᓪᓗᓂᐅᒃ 
ᑎᓕᓯᔾᔪᑎᒃᑯᑦ ᑲᒥᓯᓇᒧᑦ ᐅᓪᓗᖏᓐᓂᒃ.

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

